
	Կրթության տեսչական մարմին
	
	31.10-2022
01/05.1/850-2022

	Հավելվածի՝
· 2-րդ կետի 2-րդ ենթակետում «ըստ բացահայտված» բառերից հետո լրացնել «և/կամ ըստ ծրագրային նյութերի անհրաժեշտության» բառերը,

	
	                        
  Չի ընդունվել:
  Ուսուցչի «մասնագիտական գիտելիքների և ունակությունների» կարիքը համապատասխանում է «և/կամ ըստ ծրագրային նյութերի անհրաժեշտության» առաջարկով ներկայացրած բաղադրիչին:

	· 9-րդ կետի 1-ին ենթակետը խմբագրել հետևյալ բովանդակությամբ․ «Ուսուցչի մասնագիտական զարգացման կարիքի ինքնագնահատում», 
	
	  Ընդունվել է։

	· 9-րդ կետի 2-րդ ենթակետում «ներսում՝ մեթոդմիավորման»  բառերը փոխարինել «առարկայական մեթոդական միավորման»  բառերով,
	
	  Ընդունվել է։

	· 9-րդ կետի 3-րդ ենթակետում «ատեստավորման» բառից հետո լրացնել «, տեսչական ստուգման» բառերը, «արդյունք» բառը փոխարինել «արդյունքներ» բառով,
	
	  Ընդունվել է։

	· 13-րդ կետում «ժամանակ» բառը փոխարինել «արդյունքում» բառով, «գնահատման արդյունքներ առկա չեն» բառերը փոխարինել «գնահատում չի իրականացվել» բառերով,
	
	  Ընդունվել է։

	· 14-րդ կետը խմբագրել հետևյալ բովանդակությամբ․ «Սույն հավելվածի 9-րդ կետի 1-ին և 2-րդ ենթակետերով սահմանված ուսուցչի մասնագիտական զարգացման կարիքների գնահատման արդյունքում բացահայտված կարիքների միջև առկա հակասությունների դեպքում տվյալ ուսուցչի մասնագիտական զարգացման կարիքը կարող է որոշվել արտաքին գնահատման գործառույթ ունեցող կառույցի կողմից՝ դասալսման արդյունքում:»,
	
	Ընդունվել է։

	· 15-րդ կետում «կետով» բառը փոխարինել «ենթակետով» բառով, «տեղակալը» բառը փոխարինել «ուսումնական աշխատանքի գծով տեղակալը (առկայության դեպքում)» բառերով, «օպերատորը» բառը փոխարինել ««Ինֆորմատիկա» առարկայի ուսուցիչը» բառերով, 
	
	   Չի ընդունվել։
  Շրջանառվել և ՀՀ կառավարության որոշմամբ շուտով կհաստատվի հաստատությունների մանկավարժական աշխատողների պաշտոնի նկարագրերը, որոնցում փոփոխության են ենթարկվել հիշյալ պաշտոնների անվանումները։

	· «(հաստատությունում» բառից հետո լրացնել «համապատասխան» բառը,
	
	 Ընդունվել է։

	· 17-րդ կետը խմբագրել նոր բովանդակությամբ՝ «Համատեղությամբ աշխատող և միևնույն առարկան դասավանդող ուսուցիչը տվյալ առարկայի ատեստավորման ներկայացվում է հիմնական աշխատավայրից: Համատեղությամբ աշխատող և տարբեր առարկաներ դասավանդող ուսուցիչն իր դասավանդած առարկայի ատեստավորման կարող է ներկայացվել նաև այն աշխատավայրից, որտեղ աշխատում է  համատեղությամբ:» (17-րդ կետը վերաշարադրելու առաջարկն ընդունվելու դեպքում՝ 23-րդ կետում «աշխատավայրի» բառից հետո լրացնել «, իսկ համատեղող և տարբեր առարկաներ դասավանդող ուսուցչի դեպքում նրան ատեստավորման ներկայացրած աշխատավայրի» բառերը, 26-րդ կետում «հիմնական» բառից հետո լրացնել «, իսկ համատեղող և տարբեր առարկաներ դասավանդող ուսուցչի դեպքում նրան ատեստավորման ներկայացրած» բառերը),
	
	  Ընդունվել է մասնակի, խմբագրվել է։

	· 19-րդ կետում «երկու շաբաթ» բառերը փոխարինել «10 աշխատանքային օր» բառերով,
	
	 Ընդունվել է։

	· 22-րդ կետում «ըստ օրենսդրության համաձայն» բառերը փոխարինել «ՀՀ օրենսդրությամբ» բառերով,
	
	  Ընդունվել է մասնակի։

	· Նախագծից հանել 28-րդ կետը, քանի որ բովանդակային կապ չի ստեղծում նախագծի՝ նույն կետում նշված 19-րդ և 20-րդ կետերի միջև,
	
	  Հղումները հստակեցվել են։

	· 29-րդ կետում «կրեդիտներ» բառից հետո լրացնել «հավաքել» բառով,
· 30-րդ կետում «10» թվից հետո լրացնել «աշխատանքային» բառը, «ձևի» բառից հետո` «(հեռավարի դեպքում՝ հարթակի)» բառերը, «վայրի» բառից հետո հանել «(հեռավարի դեպքում՝ հարթակի)» բառերը,
	
	 Ընդունվել է։

	33-րդ կետի 1-ին ենթակետում «կարող է» բառից հետո հանել «նաև» բառը,
	
	 Ընդունվել է։

	· 33-րդ կետի 2-րդ ենթակետում հանել «սույն հավելվածի 26-րդ կետի 1-ին մասով սահմանված դեպքերում» բառերը, «լիազոր մարմնին՝» բառերը փոխարինել «նախարարություն» բառով:
	
	 Ընդունվել է մասնակի, խմբագրվել է։

	Դիտարկում՝
· 2-րդ կետի 3-րդ ենթակետով սահմանված է՝ «3) Ուսուցչի վերջնական ատեստավորումն իրականացվում է հինգ տարվա արդյունքներով: Հնգամյա շրջափուլի ընթացքում տվյալ տարվա կրեդիտները չհավաքելու դեպքում ուսուցչին տրվում է հնարավորություն լրացնել դրանք հաջորդ տարի ոչ ավելի, քան մեկ անգամ:», սակայն սահմանված չէ, թե հաջորդ տարի էլ չլրացվելու դեպքում հետագա ինչ գործընթաց պետք է կազմակերպվի:

	
	[bookmark: _heading=h.1fob9te] Կետը խմբագրվել է:

	Երևանի քաղաքապետարան
	
	                                   31.10-2022
                                  01/113047-22

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	
	

	ՀՀ տարածքային կառավարման և ենթակառուցվածքների նախարարություն
	
	08.11-2022
ԳՍ/15.2/29659-2022

	   1․ Առաջարկում ենք հավելվածի 2-րդ կետի 2-րդ և 3-րդ կետերը շարադրել հետևյալ խմբագրությամբ․ 
«2) Ուսուցչի մասնագիտական զարգացման շրջափուլը տևում է հինգ տարի: Յուրաքանչյուր տարի ուսուցիչը, ըստ բացահայտված մասնագիտական զարգացման կարիքների, կարող է կուտակել տվյալ տարվա համար անհրաժեշտ կրեդիտները։», 
«3) Ուսուցչի ատեստավորումն իրականացվում է հինգ տարվա արդյունքներով: Հնգամյա շրջափուլի ընթացքում անհրաժեշտ կրեդիտները չհավաքելու դեպքում ուսուցչին տրվում է հնարավորություն լրացնել դրանք հաջորդ տարի ոչ ավելի, քան մեկ անգամ:»։
	
	Ընդունվել է մասնակի, խմբագրվել է:

	2․ Հավելվածի 5-րդ կետով սահմանվում է՝ «Դասընթացը միջազգային կամ առցանց հարթակներում գործող կազմակերպությունների կողմից իրականացվող և նախարարության կողմից երաշխավորված գործընթաց է, որն իրականացվում է առկա կամ հեռավար եղանակով, վճարովի կամ անվճար ձևով՝ ուսուցչի ընտրությամբ և ուսուցչի միջոցների հաշվին»: Իսկ 29-րդ կետով՝ «Եթե ուսուցիչը սեփական նախաձեռնությամբ մասնակցել, ավարտել է նախարարության կողմից տվյալ կազմակերպության համար երաշխավորված  վերապատրաստման դասընթացի որևէ բաժինը, վճարել է դրա համար և օրենսդրությամբ հաստատված կրեդիտներ, ապա ուսումնական հաստատությունը ներկայացված անդորրագրի հիման վրա փոխհատուցում է նրա վճարած գումարը, բայց ոչ ավելի, քան վերապատրաստման այդ բաժնի համար սահմանել է պետությունը:»  Կարծում ենք վերոնշյալ 2 կետերը պետք է իրար փոխլրացնեն։ Հետևաբար առաջարկում ենք խմբագրել 5-րդ կետը։
	
	 Ընդունվել է մասնակի, խմբագրվել է:

	[bookmark: _Hlk118373839]3․ Հավելվածի 29-րդ կետով սահմանվում է, որ «Եթե ուսուցիչը սեփական նախաձեռնությամբ մասնակցել, ավարտել է նախարարության կողմից տվյալ կազմակերպության համար երաշխավորված  վերապատրաստման դասընթացի որևէ բաժինը, վճարել է դրա համար և օրենսդրությամբ հաստատված կրեդիտներ, ապա ուսումնական հաստատությունը ներկայացված անդորրագրի հիման վրա փոխհատուցում է նրա վճարած գումարը, բայց ոչ ավելի, քան վերապատրաստման այդ բաժնի համար սահմանել է պետությունը:»  Սակայն հասկանալի չէ, թե ուսուցիչը  օրենսդրությամբ հաստատված կրեդիտներ կուտակել է թե ստացել։ Առաջարկում ենք խմբագրել վերոնշյալ կետը։
	
	 Կատարվել է խմբագում:
 Կրեդիտները կուտակվում են վերապատրաստումների արդյունքում:

	4․ Հավելվածի 33-րդ կետի 2-րդ ենթակետով՝ «ԿԶՆԱԿ-ը սույն հավելվածի 26-րդ կետի 1-ին մասով սահմանված դեպքերում իրականացնում է մշտադիտարկում և դրա արդյունքներով կարող է դիմել լիազոր մարմնին՝ երաշխավորված ցանկից կազմակերպությունը հանելու նպատակահարմարության հարցով», սակայն 26-րդ կետով սահմանվում է հետևյալը՝ «Ուսուցչին ներկայացնող  հիմնական աշխատավայր հանդիսացող ուսումնական հաստատությունը ուսուցչի դիմումի հիման վրա վերապատրաստող կազմակերպության հետ կնքում է վերապատրաստման վճարովի ծառայությունների  մատուցման պայմանագիրը (այսուհետ` պայմանագիր)՝ համաձայն Ձև 3-ի»: Վերոնշյալ կետը հստակեցման կարիք ունի։
	
	 Կատարվել է խմբագրում:

	5․ Առաջարկում ենք, առարկայական գիտելիքի իմացության կարիքի արձանագրման դեպքում վերապատրաստումն իրականացնի ոչ այն մասնագիտական ԲՈՒՀ-ը, որը տվյալ ուսուցչին տվել է մասնագիտական որակավորում: 
	
	 Չի ընդունվել:
 Կարևոր է, որ ուսուցչի առարկայական գիտելիքի իմացության կարիքի վերապատրաստումն իրականացնի ուսուցչի որակավորում շնորհող բուհը:

	ՀՀ արդարադատության նախարարություն

	1. Նախագծի հավելվածի 2-րդ կետում «կարիք(ներ)ի» բառը անհրաժեշտ է գործածել կամ եզակի կամ հոգնակի թվով՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»։
Սույն դիտողությունը վերաբերում է ամբողջ Նախագծին:
	
	 Ընդունվել է:

	2. Նախագծի հավելվածի 3-րդ կետի համաձայն՝ «Մասնագիտական զարգացման կարիքը ուսուցչի փաստացի մասնագիտական գիտելիքների և ունակությունների ու նրա կողմից գործառույթների իրականացման համար անհրաժեշտ մասնագիտական  կարողությունների ու հմտությունների միջև գնահատման արդյունքում բացահայտված տարբերությունն է:»։
   Առաջարկում ենք հստակեցնել, թե ինչ չափանիշների հիման վրա են վերհանվում ուսուցչի փաստացի մասնագիտական գիտելիքները և ունակությունները։ Միևնույն ժամանակ՝ պարզ չէ, թե վերոնշյալ «գնահատման արդյունքում բացահայտված տարբերությունը» ինչ եղանակով է ի հայտ գալիս։ Գտնում ենք, որ հասկացությունը վերանայման և վերախմբագրման կարիք ունի։
	
	 Չի ընդունվել:
Ուսուցչի փաստացի մասնագիտական գիտելիքները և ունակությունները ստուգվում են մի շարք գործընթացներով, մասնավորապես կամավոր ատեստավորման, դասալսումների, ինքնագնահատման, ներքին գնահատման (դպրոցի մեթոդմիավորման և մանկավարժական խորհրդի կողմից) և արտաքին գնահատման (Կրթության տեսչական մարմնի կողմից) միջոցով, որոնք նկարագրված են սույն կարգում (հավելվածի 17-րդ կետ): 

	3. Նախագծի հավելվածի 6-րդ կետի համաձայն՝ «Ուսուցիչը ատեստավորման համար պահանջվող կրեդիտները կարող է հավաքել առավելագույնը մեկ շրջափուլի ընթացքում։»։ (…)
   Այսպես՝ Նախագծով խոսք չի գնում այն մասին, թե ատեստավորման համար պահանջվող կրեդիտները ինչ եղանակով են հավաքվում, կամ՝ որ իրավական ակտով է նախատեսված կրեդիտների անվանացանկը։
   Այս առումով անհրաժեշտ ենք համարում նշել հետևյալը. անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշմամբ, արձանագրել է.
   «(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։
  Միաժամանակ ցանկանում ենք նշել, որ ՀՀ Սահմանադրական դատարանը «օրենք» ասելիս ի նկատի է ունեցել ոչ միայն նորմատիվ իրավական ակտերի տեսակ հանդիսացող օրենքները, այլ ցանկացած իրավական ակտ, այդ թվում նաև՝ իրավական ակտերի տեսակ հանդիսացող ենթաօրենսդրական նորմատիվ իրավական ակտերը:
  Նկատի ունենալով վերոշարադրյալը՝ առաջարկում ենք Նախագիծը վերանայել՝ վերոնշյալ խնդիրների համատեքստում։
	
	 Ընդունվել է: Կատարվել է խմբագրում:
Կրեդիտների անվանացանկը, հավաքման ընթացակարգը սահմանվելու է նախարարության կողմից։ Կրեդիտների անվանացանկն առկա է նաև Ձև 1-ում: 

	4. Նախագծի հավելվածի 9-րդ կետի համաձայն՝ «Կազմակերպության դասընթացը մշակվում է ատեստավորման ենթակա ուսուցչին վերապատրաստող երաշխավորված կազմակերպության կողմից և իրականացվում է նախարարության սահմանած ժամկետում՝ առկա, հեռավար կամ համակցված եղանակով՝ ուսումնական հաստատության միջոցների հաշվին և ուսուցչի ընտրությամբ։»։ 
   Առաջարկում ենք հստակեցնել, թե ինչին է ուղղված ուսուցչի ընտրությունը՝ նկատի ունենալով, որ նշված դրույթը կարող է տարընկալում առաջացնել։
	
	 Ընդունվել է:

	5. Նախագծի հավելվածի 10-րդ կետի համաձայն՝ «Առկա եղանակով վերապատրաստումը իրականացվում է կազմակերպության կողմից ընտրված և վերապատրաստման համար կահավորված տարածքում վերապատրաստման ժամանակացույցին համապատասխան։»։
   Գտնում ենք, որ անհրաժեշտ է հստակեցնել, թե որ մարմնի կողմից է հաստատվում վերապատրաստման ժամանակացույցը։ 
  Միևնույն ժամանակ, 10-րդ կետի համաձայն՝  «Առկա եղանակով վերապատրաստման ծրագրի յուրաքանչյուր բաժնի ավարտին իրականացվում է վերապատրաստվողների գիտելիքների և հմտությունների գնահատում՝ դրա համար կահավորված լսարանում:»։
  Այս առումով նույնպես գտնում ենք, որ անհրաժեշտ է նշել այն իրավական ակտը, որի հիման վրա սահմանվել են վերապատրաստման ծրագրի բաժինները կամ վերջիններս սահմանել սույն Նախագծով։
	
	 Ընդունվել է մասնակի, խմբագրվել է:
Վերապատրաստման ծրագրի բաժինները սահմանվել են                   N 1162-Լ հրամանով, որը նույնպես ներկայումս լրամշակման փուլում է:

	6. Նախագծի հավելվածի 14-րդ կետում անհրաժեշտ է սահմանել, թե որ հաստատության տնօրենն է համարվում ուսուցչի վերապատրաստման գործընթացի նախապատրաստման պատասխանատու։
	
	 Ընդունվել է:

	7. Նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ մասը, ըստ որի՝ «Նորմատիվ իրավական ակտը ունենում է եզրափակիչ մաս, եթե սահմանվում են`
1) նորմատիվ իրավական ակտն ուժի մեջ մտնելու ժամկետները.
2) գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:», անհրաժեշտ է  Նախագծի 18-րդ կետով նախատեսված ժամկետը սահմանել եզրափակիչ մասում։
	
	 Ընդունվել է:

	8. Նախագծի հավելվածի 20-րդ կետում լրացուցիչ մեկնաբանման կարիք ունի «մասնագիտական զարգացման կոնկրետ կարիք» եզրույթը։ Մասնավորապես՝ պարզ չէ, թե ինչ չափանիշների հիման վրա է ի հայտ գալիս մասնագիտական զարգացման կոնկրետ կարիքը։
	
	 Ընդունվել է:

	9. Նախագծի հավելվածի 23-րդ կետում անհրաժեշտ է բացել «ԿՏԱԿ» հապավումը, նկատի ունենալով «Նորմատիվ իրավական ակտերի մասին» օրենքի 12-րդ հոդվածի 3-րդ մասը, ըստ որի՝ «Նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:»։
	
	 Ընդունվել է:

	10. Նախագծի հավելվածի 31-րդ կետում «ֆորսմաժորային իրավիճակներում» բառերը անհրաժեշտ է փոխարինել «անհաղթահարելի ուժի առկայությամբ իրավիճակներում» բառերով՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի օտարալեզու տերմիններին ուղղված պահանջները։
	
	 Ընդունվել է:

	11. Նախագծի հավելվածի 38-րդ կետում անհրաժեշտ է հստակեցնել, թե որտեղ է հրապարակվում վերապատրաստող կազմակերպությունների և դասընթացների ցանկը։ 
  Միևնույն ժամանակ հավելվածի 38-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
  Սույն դիտողությունը վերաբերում է ամբողջ Նախագծին:
	
	 Ընդունվել է:

	12. Նախագծի հավելվածի 43-րդ կետի համաձայն՝ «Սույն կարգի 41-րդ կետում նշված տեղեկատվության հիման վրա պետական լիազորված մարմիններն ապահովում են իրենց ենթակայությամբ գործող ուսումնական հաստատությունների ֆինանսավորումը՝ այդ նպատակով պետական բյուջեով հատկացված միջոցներից՝ հաշվի առնելով հանրակրթության բնագավառում կրթության պետական կառավարման լիազորված մարմնի կողմից հաստատված ֆինանսավորման նորմատիվները։»։
  Այս առումով հարկ ենք համարում նշել, որ սույն կարգի 41-րդ կետում բացակայում է նշված տեղեկատվությունը, ուստի անհրաժեշտ է հստակեցնել, թե որ տեղեկատվությունն են հիմք ընդունում պետական մարմինները։
	
	 Ընդունվել է:

	13. Նախագծի հավելվածի 49-րդ կետի 2-րդ ենթակետում անհրաժեշտ է վերանայել 48-րդ կետին կատարված հղումը, նկատի ունենալով այն հանգամանքը, որ 48-րդ կետը բաղկացած է մեկ պարբերությունից:
	
	 Ընդունվել է:

	14. Նախագծի հավելվածի 52-րդ կետի համաձայն՝ «Մշտադիտարկումների ընթացքում, արդյունքները վերլուծելու և եզրակացությունների մասին հիմքերը ապահովելու նպատակով, ԿԶՆԱԿ-ը կարող է իրականացնել վերապատրաստումների, ուսուցիչների կողմից իրականացվող դասերի, վերապատրաստող կազմակերպության ներկայացուցիչների, վերապատրաստողների, ուսուցիչների, դպրոցի տնօրենի և տնօրենի տեղակալի հետ հարցազրույցների տեսագրություն, ձայնագրություն, պահանջել վերապատրաստման գործընթացի կազմակերպման և իրականացման համար նախարարության կողմից սահմանված փաստաթղթերը։»։
 Այս առումով հարկ ենք համարում նշել հետևյալը.
 ՀՀ Սահմանադրության 34-րդ հոդվածի համաձայն՝ Յուրաքանչյուր ոք ունի իրեն վերաբերող տվյալների պաշտպանության իրավունք: Անձնական տվյալների մշակումը պետք է կատարվի բարեխղճորեն, օրենքով սահմանված նպատակով, անձի համաձայնությամբ կամ առանց այդ համաձայնության` օրենքով սահմանված այլ իրավաչափ հիմքի առկայությամբ:
  Նկատի ունենալով վերոգրյալը՝ գտնում ենք, որ Նախագծով անհրաժեշտ է սահմանել դրույթ, ըստ որի ԿԶՆԱԿ-ը նախ և առաջ կստանա վերոնշյալ անձանց համաձայնությունը, որից հետո միայն կարող է իրականացնել տեսագրություն և ձայնագրություն՝ վերջիններիս մասնակցությամբ։
	
	 Ընդունվել է:

	15. Նախագծի հավելվածի 53-րդ կետում անհրաժեշտ է նշել, թե մասնակիցների ավարտական հետազոտական աշխատանքները որ իրավական ակտով ընդունված չափորոշիչների հիման վրա են հաստատվում կամ անհրաժեշտ է վերջիններս սահմանել սույն Նախագծով։
	
	 Ընդունվել է:

	16. Նախագծի կից ներկայացված «Ձև 3»-ի 1.4-րդ կետի համաձայն՝ «Սույն Պայմանագրի 1.2. կետին համապատասխան՝ Վերապատրաստման ծառայությունը մատուցվում է Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշմամբ հաստատված «Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման» կարգի 14-րդ կետով սահմանված ժամկետին համապատասխան և կիրառելի օրենսդրական, ենթաօրենսդրական նորմատիվ և այլ իրավական ակտերով  սահմանված պայմաններով ու պահանջների համաձայն։»: 
  Այս առումով անհրաժեշտ ենք համարում նշել, որ կարգի 14-րդ կետում խոսք չի գնում ժամկետի մասի, ուստի՝ անհրաժեշտ է վերանայել 14-րդ կետին կատարված հղումը:
	
	 Ընդունվել է:

	17. Նախագծին կից ներկայացված «Ձև 3»-ի 7.11 կետի համաձայն՝ «Սույն Պայմանագիրը կնքվում է հայերեն լեզվով, հասարակ գրավոր ձևով, Կողմերի ստորագրությամբ մեկ միասնական փաստաթուղթ կազմելու և ստորագրելու միջոցով՝ հավասար իրավաբանական ուժ ունեցող 4 օրինակից: Կողմերից յուրաքանչյուրին տրվում է Պայմանագրի մեկական օրինակ:»:
  Նկատի ունենալով, որ Պայմանագրի կողմերը երկուսն են՝ պատվիրատուն և կատարողը, անհրաժեշտ է հստակեցնել, թե ինչու է Պայմանագիրը կնքվում հավասար իրավաբանական ուժ ունեցող 4 օրինակից:
	
	 Ընդունվել է:

	ՀՀ ֆինանսների նախարարություն
	
	17.12-2022
01/34-3/22144-2022

	 Դիտողություններ և առաջարկություններ չկան:
	
	

	Վարչապետի աշխատակազմի սոցիալական հարցերի վարչություն
	
	30.12-2022
02/11/43231-2022

	1. Նախագծի 2-րդ կետում որոշման հավելվածի 18-րդ կետը 2023թ. սեպտեմբերի 1-ից ուժի մեջ մտնելու մասին դրույթը ենթակա է հիմնավորման, քանի որ հավելվածի նշված կետում խոսվում է կամավոր ատեստավորման՝ ուսուցչի առարկայական գիտելիքի իմացության զարգացման կարիքի գնահատման ձև լինելու մասին, ուստի հասկանալի չէ դրա մասով առանձին ժամկետ սահմանելու տրամաբանությունը:
	
	 Ընդունվել է, կետը խմբագրվել է։

	2. Նախագծի հավելվածում.
1) 6-րդ և 7-րդ կետերի միջև առկա է հակասություն. 6-րդ կետի համաձայն՝ «Ուսուցիչն ատեստավորման համար պահանջվող կրեդիտները... կարող է հավաքել առավելագույնը մեկ շրջափուլի ընթացքում», իսկ 7-րդ կետով նախատեսվում է վերոհիշյալ պահանջը շրջանցելու չհիմնավորված հնարավորություն.
2) 18-րդ կետը նախագծի կարգավորման առարկայի շրջանակից դուրս է, և բացի այդ նշված դրույթն առկա է հավելվածի 17-րդ կետի 3-րդ ենթակետում.
	
	 Ընդունվել է մասնակի: 
  7-րդ կետը շարադրվել է նոր խմբագրությամբ և հստակեցվել է, որ շրջափուլի 5-րդ տարվա վերապատրաստումներից կրեդիտներ չհավաքելու դեպքում հաջորդ տարի կրեդիտներ հավաքելու հնարավորություն չի տրվում, որով չի խախտվում հնգամյա շրջափուլի ընթացքում կրեդիտներ հավաքելու տրամաբանությունը:

 17-րդ կետի 3-րդ ենթակետում ներկայացված են արտաքին գնահատման ձևերը, իսկ 18-րդ կետում հստակեցվել է, թե գնահատման որ ձևն է կամավոր ատեստավորումը:

	3. 28-րդ և 29-րդ կետերի կարգավորումների միջև առկա է հակասություն, մասնավորապես՝ 28-րդ կետի համաձայն՝ Կազմակերպության դասընթացներն սկսվում են ... վերապատրաստող կազմակերպությունների ցանկի հրապարակումից ոչ շուտ, քան 10 աշխատանքային օր հետո, իսկ ըստ 29-րդ կետի՝ դասընթացները կարող են իրականացվել ինչպես ցանկի հրապարակումից հետո, այնպես էլ հերթական ատեստավորման համար սահմանված ժամկետից առաջ՝ մեկ տարվա ընթացքում.
	
	 Չի ընդունվել:
 Սույն կարգի 8-րդ, 9-րդ և 13-րդ կետերով հստակեցված են կազմակերպության դասընթաց և դասընթաց հասկացությունները, որոնք տարբեր գործընթացներ են:

	4. 49-րդ կետի համաձայն՝ «Տնօրենը պարտավոր է ուսուցչի վերապատրաստման ընթացքում ոչ պակաս, քան շաբաթը մեկ անգամ իրականացնել դասալսումներ», ինչը հակասում է 16-րդ կետի կարգավորմանը, ըստ որի «Եթե վերապատրաստման դասընթացը համընկնում է ուսուցչի պաշտոնեական պարտականությունների կատարման հետ, և վերապատրաստման իրականացման ձևաչափը պահանջում է ուսուցչի ֆիզիկական կամ հեռավար ներկայություն, ապա վերջինս ազատվում է իր պաշտոնեական պարտականությունների կատարումից».
	
	 Ընդունվել է, 49-րդ կետը խմբագրվել է։

	5. առկա են նույնաբովանդակ և միավորման ենթակա կետեր (օրինակ 2-րդ և 8-րդ, 33-34-րդ և այլն):
	
	Ընդունվել է մասնակի:
2-րդ կետը խմբագրվել է։ Հարկ է նշել, որ 2-րդ կետով սահմանվել է ուսուցչի ընդհանուր վերապատրաստման նկարագրությունը, իսկ 8-րդ կետում ներկայացված են դասընթացների տեսակները, որոնք մասնավորեցված են 9-րդ և 13-րդ կետերում: 33-րդ և 34-րդ կետերը միավորվել են:

	Վարչապետի աշխատակազմի իրավաբանական վարչություն

	1. Նախագծի 1-ին կետով նոր խմբագրությամբ շարադրվող հավելվածի (այսուհետ՝ հավելված) 31-րդ կետով սահմանվում է, որ անհաղթահարելի ուժի առկայությամբ իրավիճակներում վերապատրաստումները կարող են իրականացվել ավելի ուշ, որն իրավական որոշակիության սկզբունքի ապահովման տեսանկյունից խնդրահարույց է՝ հաշվի առնելով այն, որ ձև 2-ով տրված պայմանագրում արդեն իսկ անդրադարձ կատարվում է անհաղթահարելի ուժի ազդեցությամբ իրավիճակներին, իսկ եթե դրույթը վերաբերում է մինչ դասընթացների սկսելը ծագած իրավահարաբերություններին, ապա անհրաժեշտ է հստակեցնել վերապատրաստումները նշանակելու իրավասություն ունեցող անձի գործառույթների շրջանակը (մասնավորապես ինչ ժամկետով վերապատրաստումները կարող են տարաժամկետել և այլն):
	
	 Ընդունվել է, 7-րդ և 31-րդ կետերը խմբագրվել են, որով հստակեցվել են ժամկետները։

	2. Հավելվածի 52-րդ կետի համաձայն՝ մշտադիտարկումների ընթացքում, արդյունքները վերլուծելու և եզրակացությունների մասին հիմքերը ապահովելու նպատակով, «Կրթության զարգացման և նորարարությունների ազգային կենտրոնը» (ԿԶՆԱԿ) կարող է (…), պահանջել վերապատրաստման գործընթացի կազմակերպման և իրականացման համար նախարարության սահմանած փաստաթղթերը, որտեղ ձևակերպումից հստակ չէ, թե ԿԶՆԱԿ-ը վերոնշյալ փաստաթղթերը ումից է պահանջելու (եթե վերապատրաստող կազմակերպությունից, ապա դա անհրաժեշտ է սահմանել նաև պայմանագրով):
	
	 Ընդունվել է:



